
Bhagavannamanusaram Phalapraptih

ப⁴க³வந்நாமாநுஸாரம் ப²லப்ராப்தி:

ஏகஸ்யைவ ஸதஸ்தஸ்ய ப்³ரஹ்மணோ த்³விஜஸத்தம ।
நாம்நாம் ப³ஹுத்வம் லோகாநாமுபகாரகரம் ஶ‍்ரு’ணு ॥ 10॥
நிமித்தஶக்தயோ நாம்நோ பே⁴த³தஸ்தது³தீ³ரணாத் ।
விபி⁴ந்நாந்யேவ ஸாத்⁴யந்தே ப²லாநி குருநந்த³ந ॥ 11॥
யச்ச²க்தி நாம தத்தஸ்ய தத்தஸ்மிந்நேவ வஸ்துநி ।
ஸாத⁴கம் புருஷவ்யாக்⁴ர ஸௌம்யக்ரூரேஷு வஸ்துஷு ॥ 12॥
வாஸுதே³வாச்யுதாநந்தஸத்யாஜ்ய?புருஷோத்தமை: ।
பரமாத்மேஶ்வராத்³யைஶ்ச ஸ்துதோ நாமபி⁴ரவ்யய: ॥ 13॥
நிமித்தபா⁴வம் ப⁴க³வாந்விமுக்தேர்யாத்யதோ⁴க்ஷஜ: ।
ததா²ந்யகார்யஸம்ஸித்³தௌ⁴ யத்³யத்தத்தந்நிஶாமய ॥ 14॥
த⁴நக்ரு’த்³த⁴ர்மக்ரு’த்³த⁴ர்மீ த⁴ர்மாத்மா விஶ்வக்ரு’ச்சு²சி:
ஶுசிஷத்³விஷ்ணுரப்³ஜாக்ஷ: புஷ்கராக்ஷோ ஹ்யதோ⁴க்ஷய: ।
ஶுசிஶ்ரவா: ஶிபிவிஷ்டோ யஜ்ஞேஶோ யஜ்ஞபா⁴வந: ॥ 15॥
நாம்நாமித்யேவமாதீ³நாம் ஸமுச்சாரணதோ நர: ।
த⁴ர்மம் மஹாந்தமாப்நோதி பாபப³ந்த⁴க்ஷயம் ததா² ॥ 16॥
ததா²ர்த²ப்ராப்தயே ப்³ரஹ்மந்தே³வநாமாநி மே ஶ‍்ரு’ணு ।
யேஷாம் ஸமுச்சாரணதோ வித்தமாப்நோதி ப⁴க்திமாந் ॥ 17॥
ஶ்ரீத:³ஶ்ரீஶ:ஶ்ரீநிவாஸ:ஶ்ரீத⁴ர:ஶ்ரீநிகேதந: ।
ஶ்ரிய: பதி:ஶ்ரீபரம:ஶ்ரீமாந் ஶ்ரீவத்ஸலாஞ்ச²ந: ॥ 18॥
ந்ரு’ஸிம்ஹோ து³ஷ்டதா³மநோ ஜயோ விஷ்ணுஸ்த்ரிவிக்ரம: ।
ஸ்துத: ப்ரயச்ச²தே சார்த²மேவமாதி³பி⁴ரச்யுத: ॥ 19॥
காம்ய: காமப்ரத:³ காந்த: காமபாலஸ்ததா²ஹரி: ।
ஆநந்தோ³ மாத⁴வஶ்சைவ காமஸம்ஸித்³த⁴யே ந்ரு’ப ॥ 20॥

ராம: பரஶுராமஶ்ச ந்ரு’ஸிம்ஹோ விஷ்ணுரேவ ச ।
விக்ரமஶ்சைவமாதீ³நி ஜப்யாந்யரிஜிகீ³ஷுபி: ⁴ ॥ 21॥
வித்³யாமப்⁴யஸதா நித்யம் ஜப்தவ்ய: புருஷோத்தம: ।
தா³மோத³ரம் ப³ந்த⁴க³தோ நித்யமேவ ஜபந்நர: ॥ 22॥
கேஶவம் புண்ட³ரீகாக்ஷம் புஷ்கராக்ஷம் ததா² ஜபேத் ।
நேத்ரபா³தா⁴ஸு ஸர்வாஸு ஹ்ரு’ஷீகேஶம் ப⁴யேஷு ச ॥ 23॥
அச்யுதம் சாம்ரு’தம் சைவ ஜபேதௌ³ஷத⁴கர்மணி ।
ப்⁴ராஜிஷ்ணுமக்³நிஹாநௌ ச ஜபேதா³லம்ப³நே ஸ்தி²தம் ॥ 24॥
ஸங்க்³ராமாபி⁴முக²ம் க³ச்ச²ந்ஸம்ஸ்மரேத³பராஜிதம் ।
பாதாலநரஸிம்ஹம் ச ஜலப்ரதரணே ஸ்மரேத் ॥ 25॥
சக்ரிணம் க³தி³நம் சைவ ஶார்ங்கி³ணம் க²ட்³கி³நம் ததா² ।
க்ஷேமார்தே² ப்ரஸவந்ராஜந்தி³க்ஷு ப்ராச்யாதி³ஷு ஸ்மரேத் ॥ 26॥
அஜிதம் சாதி⁴கம் சைவ ஸர்வம் ஸர்வேஶ்வரம் ததா² ।
ஸம்ஸ்மரேத்புருஷோ ப⁴க்த்யா வ்யவஹாரேஷு ஸர்வதா³ ॥ 27॥
நாராயணம் ஸர்வகாலம் க்ஷுதப்ரஸ்க²லிதாதி³ஷு ।
க்³ரஹநக்ஷத்ரபீடா³ஸு தே³வபா³தா⁴டவீஷு ச ॥ 28॥
த³ஸ்யுவைரிநிரோதே⁴ஷு வ்யாக்⁴ரஸிம்ஹாதி³ஸங்கடே
அந்த⁴காரே ச தீவ்ரே ச நரஸிம்ஹமநுஸ்மரேத் ।
தரத்யகி²லது³ர்கா³ணி தாபார்தோ ஜலஶாயிநம் ॥ 29॥
க³ருட³த்⁴வஜாநுஸ்மரணாதா³பத்³ப்⁴யோ முச்யதே நர: ।
ஜ்வரது³ஷ்டஶிரோரோக³விஷவீர்யம் ப்ரஶாம்யதி ॥ 30॥
ஸ்நாநே தே³வார்சநே ஹோமே ப்ரணிபாதே ப்ரத³க்ஷிணே ।
கீர்தயேத்³ப⁴க³வந்நாம வாஸுதே³வேதி தத்பர: ॥ 31॥
ஸ்த²க³நே வித்ததா⁴ந்யாதே³ரபத்⁴யாநே ச து³ஷ்டஜே ।
குர்வீத தந்மநா பூ⁴த்வா அநந்தாச்யுதகீர்தநம் ॥ 32॥
நாராயணம் ஶார்ங்க³த⁴ரம் ஶ்ரீத⁴ரம் புருஷோத்தமம் ।
வாமநம் க²ட்³கி³நம் சைவ து:³ஸ்வப்நேஷு ச ஸம்ஸ்மரேத் ॥ 33॥
ஏகார்ணவாஹிபர்யங்கஶாயிநம் ச நர:ஸ்மரேத் ।

வாய்வக்³நீக்³ரு’ஹதா³ஹாய ப்ரவ்ரு’த்³தா⁴வுபலக்ஷ்ய ச ॥ 34॥
வித்³யார்தீ² மோஹவிப்⁴ராந்திவேகா³கூ⁴ர்ணிதமாநஸ: ।
மநுஷ்யோ முநிஶார்தூ³ல ஸதா³ஶ்வஶிரஸம் ஸ்மரேத் ॥ 35॥
ப³லப⁴த்³ரம் ஸம்ரு’த்³த்⁴யர்தீ²ஸீரகர்மணி கீர்தயேத் ।
ஜக³த்ஸூதிமபத்யார்தீ²ஸ்துவந்ப⁴க்த்யா ந ஸீத³தி ॥ 36॥
ஜப்தவ்யம் ஸுப்ரஜாக்²யம் து தே³வதே³வஸ்ய ஸத்தம ।
த³ம்பத்யோராத்மஸம்ப³ந்தே⁴ விவாஹாக்²யே புந: புந: ॥ 37॥
ஶ்ரீஶம் ஸர்வாப்⁴யுத³யிகே கர்மணி ஸம்ப்ரகீர்தயேத் ।
அரிஷ்டாந்தேஷ்வஶேஷேஷு விஶோகம் ச ஸதா³ ஜபேத் ॥ 38॥
மருத்ப்ரதாபாக்³நிஜலப³ந்த⁴நாதி³ஷு ம்ரு’த்யுஷு ।
ஸ்வாதந்த்ர்யபரதந்த்ரேஷு வாஸுதே³வம் ஜபேத்³பு³த: ⁴ ॥ 39॥
ஸர்வார்த²ஶக்தியுக்தஸ்ய தே³வதே³வஸ்ய சக்ரிண: ।
யத்³வாபி⁴ரோசதே நாம தத்ஸர்வார்தே²ஷு கீர்தயேத் ॥ 40॥
ஸர்வார்த²ஸித்³தி⁴மாப்நோதி நாம்நாமேகார்த²தா யத: ।
ஸர்வாண்யேதாநி நாமாநி பரஸ்ய ப்³ரஹ்மணோऽநக⁴ ॥ 41॥
ஏவமேதாநி நாமாநி தே³வதே³வஸ்ய கீர்தயேத்
யம் யம் காமமபி⁴த்⁴யாயேத்தம் தமாப்நோத்யஸம்ஶயம் ।
ஸர்வாந்காமாநவாப்நோதி ஸமாராத்⁴ய ஜக³த்³கு³ரும் ॥ 42॥
தந்மயத்வேந கோ³விந்த³மித்யேதத்³தா³ல்ப்⁴ய நாந்யதா² ।
தந்மயோ வாஞ்சி²தாந்காமாந்யத³வாப்நோதி மாநவ: ॥ 43॥
இதி விஷ்ணுத⁴ர்மேஷு சத்வாரிம்ஶோऽத்⁴யாயாந்தர்க³தா

